
MINUTI 

 
LAQGĦA TAL-KUNSILL LOKALI ĦAL GĦAXAQ 

 
ID-DISA’ (9) LEĠISLATURA  

 
Laqgħa Numru Wieħed u Tletin (31) 
 

Il-Ħamis, 16 ta’ Lulju, 2026 
 

 Il-Kunsill Lokali ta' Ħal Għaxaq iltaqa’ għal-Laqgħa tal-Kunsill Numru 31 li inżammet  
 fil-bini tal-Uffiċċju Amministrattiv tal-Kunsill Lokali fil-ħamsa ta’ filgħaxija (5:00pm)  
  
PREŻENTI: 

      IS-SINDKU                   KARL BOXALL  
      IL-VICI SINDKU           BRIAN XUEREB 
      IL-KUNSILLIER            STEPHEN ATTARD 
      IL-KUNSILLIERA         CHRISTINE DALLI 
      IL-KUNSILLIER    JESMOND MANICOLO    
       
 
     
      ASSENTI b’APOLOĠIJI (Skont Ordni Permanenti 14A (3): 
    
     IL-KUNSILLIER            STEVEN AXISA 
     IL-KUNSILLIERA         NAOMI MIZZI 
 
      
      ASSENTI: 
 
      Ħadd  
 
      UFFIĊJAL PREŻENTI: 
 
      SEGRETARJU EŻEKUTTIV - FIONA CUTAJAR 
 
      PUBBLIKU: 
 
      Ħadd 



     
 

MINUTI  
 
Is-Sindku Karl Boxall ippressjeda il-laqgħa.  
 

31.1         Qari ta’ ittri ta’ apoloġiji  
 
31.1.1      Tressqet ittra ta’ apoloġija mingħand il-Kunsilliera Naomi Mizzi fejn talbet li tkun 
skużata minħabba li tinsab imsiefra. Il-Kunsill approva.   
 
31.2        Kunsiderazzjoni u approvazzjoni tal-Minuti  
  
31.2.1  Tressqu għall-approvazzjoni tal-Kunsill, il-Minuti tal-Laqgħa Numru 30 li nżammet 
nhar it-Tnejn 15 ta’ Ġunju 2026.  
 
31.2.2  Il-Minuti tal-Laqgħa Numru 30 tqassmu minn qabel u għaldaqstant unanimament 
ġew ikkunsidrati bħala moqrija.   
 
31.2.3  Mozzjoni Numru 31-01 : Tressqet mozzjoni għall-approvazzjoni tal-Minuti tal-
Laqgħa tal-Kunsill numru 30 
                         Proponent: Il-Viċi Sindku Brian Xuereb 
                         Sekondant: Il-Kunsilliera Christine Dalli 
Il-Minuti Numru 30 ġew approvati unanimament.  
 
 
31.3      Kunsiderazzjoni u Approvazzjoni tal-iSkeda tal-Pagamenti 
 

A. Skeda ta’ Pagamenti : Numru 31(09) – Lulju 2026  
 
31.3.1  Is-Segretarju Eżekuttiv ippreżentat fuq il-mejda tal-Kunsill l-iSkeda ta’ Pagamenti 
Numru 31(09) permezz ta’ bank transfers b’referenza numru 12596 sa 12640 kif ukoll 
cekkijiet bin-numru 7290 u 7291 li jammontaw €38,392.15 
 
31.3.2    L-iskeda tal-Pagamenti tqassmet minn qabel u għaldaqstant unanimament ġiet 
ikkunsidrata bħala moqrija.   
 
31.3.3      Is-Segretarju Eżekuttiv infurmat ukoll li hemm ħlas taż-Żamma tas-soft Area li 
jammonta għal €1,750. Il-Kunsill qabel li jitħallas.  
 
31.3.4     Mozzjoni 31-02: Tressqet mozzjoni għall-approvazzjoni ta’ l-iSkeda ta' Pagamenti 
Numru 31(09)  
             Proponent: Il-Kunsillier Jesmond Manicolo  
             Sekondant: Il-Viċi Sindku Brian Xuereb  
L-iskeda ta’ pagamenti numru 31(09) ġiet approvata unanimament. 
 
 



31.4    Komunikazzjonijiet mis-Sindku  
 
31.4.1     Is-Sindku Karl Boxall informa lill-Kunsill li fi Triq il-Wilġa saru s-sinjali u t-triq 
baqgħet one way kif approvata minn Transport Malta. Il-Viċi Sindku Brian Xuereb qal li 
minħabba garaxx li hemm fi Triq il-Wilġa peress li xorta qed ikollu problema biex jidħol u 
joħroġ id-double yellow line faċċata irid isir skond kemm hu wiesa’ l-garaxx. Is-Sindku qal 
li ser jiċċekkja mal-Contracts Manager dwar dan sabiex tinstab l-aħjar soluzzjoni. Il-Kunsill 
qabel. Is-Segretarju Eżekuttiv infurmat li t-TM approvat ukoll reserved parking bay fi Triq 
il-Wilġa.  
 
31.4.2      Is-Sindku Karl Boxall informa lill-Kunsill li kumpanija privata uriet interess li 
tiddisinja u tissupplixxi l-Merħba Signs li hemm fl-entraturi tar-raħal.  Is-Sindku ressaq 
disinn fuq il-mejda tal-Kunsill. Id-disinn ġie approvat  li jsir. Il-Kunsill ma qabilx li ssir l-arma 
tar-Reġjun u dan minħabba li dawn ma sarux mir-Reġjun tagħna. 
 
31.4.3       Is-Sindku Karl Boxall ressaq talba għal sleeping police fi Triq San Filippu hekk kif 
inġabru ukoll il-firem tar-residenti ta’ din iż-żona. Is-Sindku nforma li din ser teħel fin-nofs 
tat-triq. Il-Kunsill approva.  
 
31.4.4      Is-Sindku Karl Boxall informa li kellu laqgħa mal-Head il-ġdida tal-iskola fejn 
kienet disposta sabiex taħdem mal-Kunsill Lokali għal kull attivita’ li jtella’ l-Kunsill Lokali. 
Tkellem magħha wkoll dwar l-attivita’ meta jidħlu lura t-tfal l-iskola. Is-Sindku issuġġerixxa 
li niċċekkjaw ma Sandra ta’ Cheeramigos sabiex tkun tista’ tanima l-attivita’ u wkoll 
niċċekkjaw xi prezzijiet sabiex jinxtraw xi merchandise bħal kaxxi tal-lapsijiet tal-kuluri 
għaż-żgħar u biros bl-arma tal-Kunsill sabiex jingħataw lit-tfal waqt din l-attivita’ u 
attivitajiet oħra li jittellgħu mill-Kunsill. Dwar dan il-Kunsill qabel. Il-Viċi Sindku Brian 
Xuereb issuġġerixxa li waqt din l-attivita’ nistgħu nistiednu lil TM sabiex jingħata aktar 
għarfien dwar ‘Safety on the Road’.  
 
31.4.5       Is-Sindku qal ukoll li tkellem ukoll mal-Kap tal-Iskola sabiex issir Cleanup Activity 
mill-grupp tal-Ekoskola u anke sabiex jiġi organizzat picnic fil-ġnien taż-Żebbuġ se ssir f 
Ottubru li ġej. Il-Kunsill qabel ukoll li l-ftuħ uffiċċjali tal-Ġnien taż-Zebbuġ għandu jsir  fis-
7pm u ssir ukoll attivita’.  
 
31.4.6      Is-Sindku nforma li l-għalqa ta’ quddiem Peppin tnaddfet, u nżergħu mal-40 siġra  
taż-żebbuġ, fejn rigward il-biċċa l-privata nforma lis-sid sabiex titnaddaf u jagħmel anke 
ċint mad-dawra tiegħu. Is-Sindku qal ukoll li aktar il-quddiem parti minnha tista’ sservi ta’ 
dog park. Informa wkoll li dawn is-siġar iridu jissaqqew minn tal-inqas darba fil-ġimgħa li 
trid isir minn bowser. Il-Kunsill qabel.  
 
Attenda il-Kunsillier Stephen Attard. (18:15pm) 
 
31.4.7       Is-Sindku qal li fi Triq Mro. Felix Atanasio hemm problema kbira ta’ rimi ta skart 
il-ħin kollu, fejn qed jintbagħatu ħaddiema tal-Cleansing inaddfu u ftit wara jerġa’ 
jitħammeġ. Is-Sindku ssuġġerixxa sabiex issir camera temporanja u jitħarrku mill-Pulizija, 
fejn is-Sindku staqsa lill-Community Police sabiex meta jkun hemm filmati ta’ rimi ta’ skart 
dawn jistgħu jiġu mgħoddija lilhom sabiex iħarrku. Is-Sindku staqsa li jekk il-Kunsill jaqbel 



li din il-camera ssir, diġa’ għandu l-approvazzjoni tar-residenti tal-blokka li jaqblu li din 
għandha teħel hemmhekk, u titwaħħal tabella mal-arblu li turi li hemm CCTV. Il-Kunsill 
qabel.  
 
 
31.5         Korrispondenza  
 
31.5.1      Tressqet korrispondenza rigward il-Group Life Policy tal-AKL għall-membri eletti. 
L-Kunsill qabel li jiġu mġedda.  
 
31.5.2    Tressqet korrispondenza mingħand ERA rigward konsultazzjoni pubblika għall-
proġett ta’ Ħas Saptan. Is-Sindku qal lil Vici Sindku sabiex jattendi peress li hu relatat mad-
dekasteru tal-Ambjent flimkien mas-Sindku.  
 
31.5.3      Tressqet korrispondenza rigward talba sabiex issir road hump oħra fejn il-waħda 
li hemm fis-service road ta’ Dawret Ħal Għaxaq. Is-Sindku Karl Boxall qal li kemm il-darba 
ġie avviċinat mir-residenti sabiex din issir, iżda irridu naraw kif ser tiġi affettwata min-nies. 
Il-Viċi Sindku Brian Xuereb qal li nistgħu naraw mat-TM japprovawx dan. Is-Sindku Karl 
Boxall qal li meta ltaqa’ mat-TM infurmawh li road hump bit-tarmak ma jsirux. Il-Kunsillier 
Stephen Attard qal li l-aħjar li nibagħtu lill-TM li hemm postijiet oħra fejn saru road humps 
li huma bit-tarmak. Is-Sindku Karl Boxall qal li jekk il-Kunsill jaqbel li ssir, ir-resident se jkun 
qed japplika u mbagħad issir min-naħa tiegħu spejjeż għalih. IsSindku Karl Boxall ha 
jinfurmah li  ma nsibuhx oġġezzjoni u ssir talba lil TM biex isiru tat-tarmak. Kunsill qabel. 
 
31.5.4       Permezz ta’ korrispondenza l-Kunsill ġie nfurmat fl-24 ta’ Ġunju li l-Performance 
Bonus tal-Ħaddiema tas-CWSEF li jitħallas mill-Kunsill Lokali se jitla’ għal 10% u se jkun 
qiegħed jinqasam f’darbtejn, f’Ġunju u Diċembru. Is-Sindku Karl Boxall qal li bħala 
ħaddiema issa żdiedu u bħala ħin ta’xogħol mogħti hu ridott ħafna u bħala ammont ta’ 
bonus qed jarah li hu ħafna. Il-Viċi Sindku Brian Xuereb qal li s-Sindku Karl Boxall jkun l-
aktar magħhom u jaf eżatt xi jsarrfu bħala xogħol. Is-Segretarju Eżekuttiv tkellmet mal-
kumpanija fejn infurmathom li bħala Kunsill ġiet avżat f’qasir żmien b’din il-bidla fil-
Performance Bonus. Il-Kunsillier Christine Dalli qalet li bħala rating naraw li jirrifletti 
xogħol u l-ħin li jkunu fuq lant tax-xogħol. Is-Sindku Karl Boxall qal li dak li jagħtihom 
dejjem isir iżda matul is-sena għandhom benefiċċji oħrajn li kollha jafu bihom.  
 
31.5.5      Tressqet Cirkulari dwar l-Iskema Komunitajiet aktar b’saħħithom. Is-Segretarju 
Eżekuttiv nfurmat li dawn jistgħu jkunu fuq proġetti varji, t’aċċessibilta’. Is-Sindku Karl 
Boxall issuġġerixxa sabiex jintużaw biex jinbidlu l-ismjiet tat-toroq li hemm bl-arma antika 
taċ-ċeramika. Is-Sindku Karl Boxall qal li ser jiċċekkja. Is-Segretarju Eżekuttiv ipproponiet 
ukoll li tiġi rranġata l-binja l-ġdida li akkwista l-Kunsill Lokali, is-Sindku Karl Boxall qal ukoll 
li f’dan ir-rigward ser jiċċekkja anke mal-Housing Authority minħabba xi skema. Il-Kunsill 
qabel li jsiru l-ismijiet tat-toroq. 
 
31.5.6      Tressaq ilment fuq Disabled Parking Bay  fi Triq il-Gudja mill-Community Police, 
fejn il-qies preżenti tagħha huwa ta’ madwar (6) sitt metri kif muri fir-ritratt. Il-ġara qed 
tilmenta li qed ikollha problema biex toħroġ għax qed tkun issikata. Il-Community Police 
ssuġġerew li jittieħed mill-parking bay ta’ qabel id-disabled parking u l-kumplament li 



jibqa’ jsir kaxxa tal-muturi (MC). Is-Sindku Karl Boxall qal li mhux ser jaċċetta li titneħħa 
parking bay u mhux ser tikber iktar id-disabled parking bay. Is-Sindku Karl Boxall qal li 
bħala karrozza qed tkun qed tokkupa parking bay abjad u mhux disabled. Il-Viċi Sindku 
Brian Xuereb staqsa jekk hemmx tabella communal jew personalised tad-disabled 
parking. Is-Sindku Karl Boxall qal li x’aktarx għandu tabella personalised u ħa niċċekkjaw 
dwarha. Il-Viċi Sindku Brian Xuereb qal li jissimpatizza mas-sitwazzjoni pero’ l-kaxxa tad-
disabled diġa’ qeda ikbar milli suppost tkun. Il-Kunsillier Christine Dalli qalet li l-ispazju li 
hemm bejn il-kaxxa l-blu u l-bajda huwa żgħir ħafna. Il-Kunsill ma jaqbilx li d-disabled 
parking bay għanda tikber.  
 
31.5.7      Tressqet talba sabiex ssir rifużjoni ta’ spejjeż minħabba aċċident ma culvert fi 
Triq il-Gudja ħdejn il-Maypole. Is-Segretarju Eżekuttiv infurmat li kien hemm każ simili fejn 
il-Kunsill ma kienx ħass il-ħtieġa li jħallas tali spejjeż peress li l-culvert qiegħed fuq il-
bankina u hemmhekk karozza ma tistax tieqaf. Il-Kunsill qabel li l-culvert jiġi rranġat u ser 
nibagħtu l-contracts manager biex jiċċekkja fuqu filwaqt li jżomm l-istess prinċipju u f’dan 
il-każ ma tingħatax ir-rifużjoni tal-ispejjeż. 
 
31.5.8      Tressqet ukoll korrispondenza mill-Għaqda Mużikali Santa Marija dwar problema 
li qed ikollhom minħabba li l-wires tal-festa ta’ San Ġużepp ma jkunux żarmati. Il-Viċi 
Sindku Brian Xuereb qal li l-aħjar jiftiehmu l-każini bejniethom u l-Kunsill ma għandux 
jidħol fuq dawn il-materji. Il-Kunsill qabel.  
 
31.5.9   Is-Segretarju Eżekuttiv infurmat ukoll li Għaqda Mużikali Santa Marija talbet 
sabiex meta jsiru permessi relatati ma’ makkinarji eċċ bħala kundizzjonijiet l-applikant irid 
jivverifika l-ewwel magħhom ħabba l-armar tal-festa li ma jġarrabx xi ħsara. Il-Kunsillier 
Stephen Attard qal li din tagħmel sens minħabba l-armar li jkunu hemm fit-toroq. Is-
Sindku Karl Boxall qal li l-aħjar insaqu lil xi ħadd mill-Għaqda u naraw liema huma dawn 
it-toroq u anke bħala dati ta’ meta jkun hemm tali armar ħalli b’hekk tkun tista’ titniżżel 
bħala waħda mill-kundizzjonijiet. Il-Kunsill qabel. 
 
31.5.10    Is-Segretarju Eżekuttiv infurmat ukoll li talbu wkoll li l-gabbani li jkunu fi Triq 
G.M. Farrugia iriduhom ikunu aktar l’isfel fit-triq lejn Triq il-Garakol ħabba l-armar. Il-
Kunsill qabel. 
 
 
31.6          Traffic Management fi Triq il-Gudja u Triq San Filippu  
 
31.6.1      Is-Sindku Karl Boxall qal li ma jistax ma jagħtix każ tal-ilmenti li kien fir-rigward 
tal-ittra li ntbagħatet lir-residenti dwar il-bidla fit-traffic management tal-oġġezzjonijiet 
għal din il-proposta. Is-Sindku Karl Boxall nforma li t-TM ġew infurmati sabiex din it-talba 
tinżamm On-Hold. Il-Kunsillier Stephen Attard qal li l-aħjar kieku din id-deċiżjoni ittieħdet 
meta jkun hawn il-membri kollha preżenti. Il-Kunsillier Naomi Mizzi ħalliet komunikat li 
nqara waqt il-laqgħa dwar din li Triq San Filippu għanda tibqa’ kif inhi  u sabiex tiġi riveduta 
l-pjanta.  
 
31.6.2    Is-Sindku Karl Boxall qal li kellna volum kbir t’ilmenti sabiex din ma ssirx. Il-
Kunsillier Christine Dalli qalet li kien hawn diskussjonijiet għax ma kienx hemm qbil għal 



tibdil f’dawk it-toroq kollha. Il-Kunsillier Stephen Attard issuġġerixxa forsi nibdew minn 
nimplimentaw Triq il-Gudja peress li Ħal Għaxaq kiber jew ssir one-way biss mill-Maypole 
sa ħdejn Triq Dun M.Mallia. Is-Sindku Karl Boxall qal li l-aħjar jitqabbat espert sabiex 
naraw kif l-aħjar biex tiġi mplimentata. Il-Viċi Sindku Brian Xuereb xtaq jieħu spunt fejn 
qal li għal din il-bidla tħallas perit sabiex issir din il-pjanta u l-Kunsill iddedika ammont kbir 
ta’ ħin jiddiskuti dwarha u għaldaqstant jinsab urtat li għax ikun hemm numru 
konsiderevoli t’oġġezzjonijiet, il-Kunsill jirrevoka id-deċiżjoni.  
 
31.6.3     Is-Sindku qal li hu jħoss li dawn l-oġġezzjonijiet ma jistgħux jiġu injorati u 
għaldaqstant f’dan l-istadju l-aħjar li jittieħed vot favur jew kontra, li ma tiġix 
implimentata minn kull membru preżenti. 
 
         Favur:  Is-Sindku Karl Boxall;  
                      Il-Viċi Sindku Brian Xuereb;  
                      Il-Kunsillier Stephen Attard;  
                      Il-Kunsillier Christine Dalli  
                      Il-Kunsillier Jesmond Manicolo.  
 
Il-Kunsillier Christine Dalli talbet li tkun skużata (19:29) 
 
31.6.4   Il-Viċi Sindku Brian Xuereb qal li se jkun qed jastjeni minn kull diskussjoni dwar 
traffic management, u dan minħabba li l-Kunsill ilu jaħdem ħafna dwar dan is-suġġett u 
ma jittolerax min isostni li l-Kunsill qiegħed biex jorganizza attivitajiet biss. Kemm il-darba 
bħala residenti qed joġġezzjonaw b’dan il-mod, hu mhux se jkun qed jerġa’ jinvolvi ruħu 
f’diskussjonijiet dwar traffic management.  
 
31.6.5    Is-Sindku Karl Boxall qal li kull triq ikollha traffic management differenti skond il-
ħtieġa, fir-rigward ta’ Triq tal-Qattus dejjem nibagħtu reminders li TM rigward il-proposta 
tagħna ta’ traffic management. Is-Segretarju Eżekuttiv qalet li kien hemm kummenti fejn 
ġie ssuġerit li ssir konsultazzjoni mal-pubbliku fuq dawn il-bidliet. 
 
31.6.6    Il-Viċi Sindku Brian Xuereb issuġġerixxa li bħala traffic management Triq il-Gudja 
u Triq San Filippu għalissa jibqgħu on hold sakemm jsir il-proġett ta’ quddiem il-Maypole 
u jekk ikun hemm il-ħtieġa titwaħħal CCTV u jsiru l-One-Ways  u hekk ikun hemm viżjoni 
ċara ta’ kif qed tintlaqa’ mir-residenti.  
 
31.6.7 Il-Viċi Sindku Brian Xuereb issuġġerixxa li nibagħtu lill-TM biex jagħmlu 
enforcement għat-trakkijiet fi Triq Dun Ġuzepp Demicoli.   
 
31.6.8   Is-Segretarju Eżekuttiv qalet li l-aħjar tinħareġ Stqarrija fuq il-pożizzjoni tal-Kunsill 
fir-rigward tal-implimentazzjoni ta’ din is-sistema sabiex il-pubbliku jiġi nfurmat li ser tiġi 
revokata. 
 
31.6.9    Il-Kunsillier Stephen Attard ippropona sabiex issir laqgħa mas-Sur Steve Ellul dwar 
materji varji ta’ traffic management li għandna bżonn fil-lokal speċjalment f’Dawret Ħal 
Għaxaq. 
 



 
 
 
 
31.7      Tweġibiet għall-mistoqsijiet tal-Kunsilliera 
 
 
31.7.1   Is-Sindku Karl Boxall informa li l-art tal-bandli lesta, fejn ġab ukoll stima biex 
titnaddaf u tingħorok l-art tal-passaġġi u żona kollha. Informa wkoll li l-bankijiet u l-kamra 
ser jinżebgħu u anke ser jinbidlu l-fanali u bins sabiex isiru l-istess bħal ta’ Ġnien 2000 u 
jkun hemm uniformita’. 
 
31.7.2   Il-Viċi Sindku Brian Xuereb qal li hemm bżonn jissaqqew iktar il-pjanti tal-ġonna 
minħabba sħana li qed tagħmel. Is-Sindku nforma li l-bandli qed jissaqqew min-nies 
tagħna 3 darbiet fil-ġimgħa.  
 
31.7.3   Il-Kunsillier Stephen Attard qal li fil-ġranet li ser isiru l-kunċerti l-aħjar li jingħalaq 
il-ground fit-8 ta’ filgħaxija. Issuġġerixxa wkoll li tinbagħat talba lill-Community Police 
sabiex isiru patrols waqt il-kunċerti. Il-Kunsill qabel. 
 
 
31.8    Mozzjonijiet 
 
31.8.1     Annessi mal-Minuti. 
 
 
31.9    Tmiem tal-Laqgħa u Data tas-Seduta li jmiss 
 
31.9.1    Il-Laqgħa ġiet aġġornata għall-Erbgħa, 19  ta’ Awwissu, 2026, fis-6:00 p.m. 
 
Il-Minuti ġew preparati mis-Segretarju Eżekuttiv bl-assistenza tas-Sinjura Donna Mallia 
 
 
Il-Laqgħa ntemmet fit-8:30pm. 
 
 
 

______________________                                           ______________________ 
Fiona Cutajar                                                                        ikkonfermati 
Segretarju Eżekuttiv                                                            Karl Boxall   
                                                                                                Sindku 
 
 
 
 
 
 



 
 

 
 
 
 

Minuti tal-Kunsill Lokali Ħal Għaxaq – Seduta Nru 31 

 

Mozzjoni Ref:  31-01 

 

 

 

 

Mozzjoni: Biex jiġu approvati l-Minuti Numru 30 
 

 

 

 

 

 

 

 

 

____________________                                                   ____________________ 

        Brian Xuereb                                                                 Christine Dalli  

         Proponent                                                                        Sekondant  

                     

 

 

 

 

 

 

Data: 16 ta’ Lulju 2026 

 

 

 

 

 

 

 

                                                                                              ______________________ 

                                                                                                     Fiona Cutajar 

                                                                                                 Segretarju Eżekuttiv  



 
 

 
 
 

Minuti tal-Kunsill Lokali Ħal Għaxaq – Seduta Nru 31 

 

Mozzjoni Ref:  31-02 

 

 

 

 

Mozzjoni: Biex tiġi approvata l-iSkeda ta’ Pagamenti Numru 31 
 

 

 

 

 

 

 

 

 

____________________                                                   ____________________ 

       Jesmond Manicolo                                                     Brian Xuereb 

         Proponent                                                                        Sekondant  

                     

 

 

 

 

 

 

Data: 17 ta’ Lulju 2026 

 

 

 

 

 

 

 

                                                                                              ______________________ 

                                                                                                     Fiona Cutajar 

                                                                                                 Segretarju Eżekuttiv  



 
 


